
Võrokiilse koolimuusikali teksti- ja noodiraamat sai kaasi vaihõlõ 
 

 

Kaasi vaihõlõ om saanu võrokiilse koolimuusikali „Koolin om umbõlõ mõnna“ noodi- ja 

tekstiraamat. Muusikali teksti ja laulusõnnu autor om Contra ja muusiga luuja Rips-

Laulu Piret. Muusikali passis lavalõ tuvva põhikooliopilaisiga. 

 

Contra om kirotanu luu täämbädse päävä koolilatsi egäpäävätsest elost. Seo om lustilinõ lugu 

nuuri läbisaamisõst ja umavaihõliidsist müüdäkõnõlõmiisist, mille takan om näide 

esisugumanõ  periolõk ja keeletaust. Lugu sääd tulipunkti nuuri jaos tähtsä teema: kuis tiini 

rahha, kuis saia nakkama armuhaluga jne. 

„Omgi hää, et noorõ omma erinevä ja näide maailm om häste kirriv. Seo tege elo pall´o 

põnõvambas ja koolin piät iks nall´a kah saama,“ märk teksti autor. 

 

Viiemeistre Rips-Laulu Piret uursõ parhilladsõ ao nuuri muusikat, et saia teedä, mis näid 

pututas ja üten kuts. Tuu sissekaemisõ perrä om tä tennü muusikali jaos katõsa eri mooduga 

laulu. Näid om nii solistõ ku ka koori jaos. 

 

Võro Selts VKKF om muusikali „Koolin om umbõlõ mõnna“ matõrjali kokko köütnü: seo 

hulgan omma muusikali tekst, laulõ sõna ja noodi ja klavõripartii. Matõrjali mano käü ka 

helüplaat laulõ fonogrammõga. Matõrjal kokko mass 10 eurot. Seod on võimalik telli ka e-

poodist: umapuut.ee. 

 

Muusikali „Koolin om umbõlõ mõnna“ tõiva edimäst kõrda lava pääle Võro Keskliina Kooli 

opilasõ ja oppaja 10. juunil 2021 Võro kultuurimajan Kannel. 

 

 

Teedüst saa mano: 

Merike Tigas, Uma Pido projektividäjä 

tel 5691 6280 

merike.tigas@wi.ee 

